
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
এবং ময়ূরীগুলি প্রতিদিন সকালে আশ্রমে আহারের জন্য আগমন করিত, শস্যের দানা খাইয়া তাহারা আনন্দ প্রকাশ করিত। তাহাদিগকে ভালোবাসিতে বাসিতে তাহারা এমনই অত্যন্ত হইয়া পড়িয়াছিল যে, তুষ্ঠি দিলেই তাহারা বিচিত্ৰ পুচ্ছ মেলিয়া নৃত্য করিত। সে নৃত্যের শোভা কত মনোলোভা! সরোবরতটের মখমলনিন্দিত উজ্জ্বল কোমল শ্যামল ঘাসের উপরে দলে দলে ময়ূর-ময়ূরী BBDSDBDD D BBBDSBD DDBuB DBSDuDB DuDB DBDBD হাট-শোভার বাজার খুলিয়া দিত, সরোবরের ঈষৎ কৃষ্ণাত জলরাশি, পবনহিরোলে যখন থৈ থৈ করিয়া নাচিত, সে-নাচার সঙ্গে সঙ্গে নানা রঙ্গের জলজ পুষ্পরাশি শোভা ছাড়াইত, গন্ধ লুটাইত এবং নাচিয়া নাচিয়া গায়ে গায়ে ঢল ঢলি করিত। সে-শোভা দেখিয়া দম্পতি-হৃদয় মুখ হইত, চক্ষু তৃপ্ত হইত, আত্মা আনন্দ পাইত ।
প্ৰভাতে মধুর কণ্ঠে পাখীর সুধামাখা তানে, দম্পতিযুগল জাগিয়া উঠিয়া সরোবরান্নাত নিস্তু-সামীর সেবনে স্ফর্তি লাভ করিতেন। অজু করিয়া নামাজ শেষে মধুর কণ্ঠে কোরআন পাঠ করিতেন। কোরআনের সেই মধুরত্বরে বনভূমি যেন পবিত্রতায় এবং সরসতায় ছাইয়া যাইত। ভীল যুবক-যুবতীরা অর্থ না বুঝিলেও দাঁড়াইয়া দাঁড়াইয়া তাহা শ্ৰবণ কুরিত! প্ৰভাত-রবির প্রথম রশ্মিজাল যখন আশ্রমের উদ্যান, সরোবর এবং প্রাঙ্গণ লোহিত-বর্ণে রাজিত করিয়া দিত, তখন পত্রাবলী এবং দুর্বাদলের শিশিরবিন্দুগুলি লক্ষ লক্ষ মুক্তাফলের ন্যায় দীপ্যমান হইয়া রমণীয় শোভা ধারণ করিত। বনজ ফুলের কোমল মধুর গন্ধ বহিয়া প্রভাত-পবন যখন সখিনার অঞ্চল উড়াইয়া বহিয়া যাইত, যখন তরুণ অরণিমা পাতে তাহার মুখখানি আরও রমণীয় হইয়া উঠিত, তখন নূরউদ্দীনের বুক গর্বে ফুলিয়া উঠিত। রুক্মিণী যখন স্বহন্তরোপিত পুষ্প-বৃক্ষ হইতে ফুল চয়ন করিয়া মালা গাঁথিয়া নূরউদ্দীনের গলায় পরাইয়া দিত, তখন নূরউদ্দীনের চেহারায় নূর আরও জুলিয়া উঠিত। সে নূরের দীপনায় সখিনার হৃদয় আরও দীপ্ত হইয়া উঠিত। এইরূপ সুখ ও আনন্দের মধ্যে তৃপ্তি ও গ্ৰীতির সহিত উভয়ের মুক্তজীবনের ধারা অবাধ নিবার ধারার ন্যায় প্রবাহিত হইতে লাগিল। লতা যেমন লতার গায়ে মিশিয়া জড়াইয়া জড়াইয়া আঁকড়াইয়া এক হইয়া বাড়িতে থাকে, নূরউদ্দীন ও সখিনার হৃদয় দুইটি তেমনি ভাবের কল্পনায়, রসের আল্পনায়, প্রেমের বন্ধনে, অন্তরের আকর্ষণে এক হইয়া গেল। দুই প্ৰাণের তারে একই ঝঙ্কার দুই হৃদয়ে ৰূকৃত হইতে লাগিল। দুই হৃদয়-বাগে একই ভাবপুষ্প পুম্পিত হইতে লাগিল। দুই হৃদয়-নদীতে একই চিন্তার ধারা প্রবাহিত হইল। দুইটি হৃদয় প্ৰতাতপক্সের ম্যায় নিতান্ত নির্মল । উভয় হৃদয়ে কেবল আনন্দ--কেবল রস---

